
ASOCIACION DE DESARROLLO RURAL DE DURANGALDEA “URKIOLA”

“URKIOLA” DURANGALDEKO LANDA GARAPENERAKO ALKARTEA

1. artikulua.-

2. artikulua-

ESTATUTUAK

LEHENENGO KAPITULUA
IZENA

1987.eko  martiaren 2an B/391/1987 erregistro-zenbakiarekin
inskribatutako “ASOCIACION DE DESARROLLO RURAL DE DURANGALDEA
URKIOLA-URKIOLA DURANGALDEKO LANDA GARAPENERAKO ALKARTEA”
deritxan alkartearen estatutu honeek aldatu egin dira, Euskadiko
Elkarteei buruzko ekainaren 22ko 7/2007 Legean eta Elkartzeko
Eskubidea arautzen dauen martxoaren 22ko 1/2002 Lege Organikoan
ezarritakoaren arabera eta Euskal Herriaren Autonomia Estatutuaren 9.
eta 10.13 artikuluetan azaltzen danagaz bat etorriz.

“ASOCIACION DE DESARROLLO RURAL DE DURANGALDEA URKIOLA-
URKIOLA DURANGALDEKO LANDA GARAPENERAKO ALKARTEA” honako
manu honeen mende egongo da: aipatutako alkarteei buruzko legea,
estatutu honeek (legearen aurkakoak ez badira), alkartearen gobernu-
organoek behar bezala hartutako erabagiak (legearen edota estatutuen
aurkakoak ez badira) eta Eusko Jaurlaritzak onesten dauzan
erregelamenduzko xedapenak (azken horreek osagarriak izango dira).

ALKARTEAREN HELBURUAK
Honatx alkarte honen HELBURUAK:

1. Landa Garapeneko apirilaren 8ko 10/1998 Legean eta Bizkaiko
Lurralde Historikoaren landa garapeneko xedapenetan batutako helburu
orokorrak eta/edo arlokoak lortzea.

2. Honako helburu orokor honeek lortzea:

2.1 Euskadiko nekazaritzaren eta landa-ingurune osoaren erabilera
askotarikotasuna eta jasangarritasuna bermatzea eta sustatzea
ekonomia, gizarte, ingurumen eta kultura-alderdietan, zelan eta
Euskadiko nekazaritzaren egoera eta ezaugarrietara egokitutako
eredua diseinatuz, landa-inguruneak hutsitu eta hareetatik alde
egiteko prozesuak geldiaraziz, eta landa- eta uri-inguruen arteko
alkarreragina bereizketa positiboaren bitartez bultzatuz.

2.2 Landa-ingurunearen berezko ezaugarri nagusiei eustea, landa-
ingurunea nekazaritzako elikagaien sektoreko produkzio eta
eraldakuntzaren inguruan egituratzea, eta hori guztia oinarri

h, Nahi izanez gero, JODOZ-T2A5M-6TBF bilagailua erabilita, dokumentu hau egiazkoa den
Sl alaez jakin liteke egoitza elektroniko honetan: http://euskadi.eus/lokalizatzailea

bl JODO0Z-T2A5M-6TBF en la sede electronica http://euskadi.eus/localizador




ekonomikoa dibertsifikatzearekin bateragarri izatea. Arlo horretan,
emakumeen eginkizuna oinarritzat hartzen da eta euren lana eta landa
eremuari egiten deutsan ekarpena ikusarazoteko neurriak bilatuko
dira.

2.3 Nekazaritzak lehiatzeko dauan gaitasunaren hobekuntza
sustatzea, ingurune fisikoaren ezaugarriak eta nekazariek gizartean
beteten daben zereginaren garrantzia aintzat hartuta; izan be,
nekazarien zeregina familiako ustiakuntzaren ereduan oinarritzen da,
alkarte eta kooperatibismoaren bidez eratzen da, eta merkatuari
euskal kontsumitzaileei kalitate handiko elikagaiak eskainiz,
ingurumena babesteari eta kalitatezko nekazaritzako elikagaiak
lortzeari begira dago.

2.4 Landa-inguruneetako  enpresen eta  ekonomia-egituren
lehiakortasuna areagotzea, batez be, nekazaritzako elikagaien
enpresetan, nekazaritzakoetan, landa-turismokoetan, nekazaritza
ekologikokoetan eta landa-ingurunean zein urikoan, alkartearen
jardueraren inguruan barne-garapeneko proiektuei ekiten deutsien
beste edozein enpresatan, horrek merkatuaren eta lehiaren joeretara
egokitzea bultzaturik, eta prozesu hori landa-inguruneak beteten
dabezan mota guztietako funtzio eta zerbitzuekin buztartuz. Horren
guztiaren helburu nagusia izango da enplegua mantendu eta sortzea
landa-inguruneetako biztanleen onerako.

2.5 Landa-ingurunearen garapenean eragina daukien administrazino
eta erakunde publikoen arauak eta jarduerak bateratzea, disfuntzioak
eta koordinazio eza saihesteko, eta, aldi berean, tresnen koherentzia
hobea, esku-hartzeen eraginkortasun handiagoa, eta landa eta uri-
inguruneen arteko alkarreragina bultzatzeko.

2.6 Landa-inguruneen garapenaren aurrendaritzari eustea, bai
biztanlerian, bai bertako erakundeetan; eta, horretarako, alkarteak
bultzatzea, eta emakumeek eta gazteek prozesu ekonomiko eta
sozialetan parte hartzeko erraztasunak emotea, aukera
bardintasuneko eredua bultzatuz.

2.7 Landa-inguruneetako natura, historia, kultura eta hizkuntza
ondarea berreskuratu, artatu, garatu eta zabaltzea.

2.8 Lurraldearen antolamendua hobetzea, espazioaren erabilera
arrazoizkoago eta orekatuagoa bultzatuz.

2.9 Landa-ingurunearen balioak aintzat hartzen dauzan eta landa-
ingurunearen garapenerako neurri egokiak ezarteko bidea emoten
dauan gizarte-kultura bultzatzea.




2.10 Emakume eta gizonen bardintasun eraginkorra sustatzea, genero
ikuspuntua eta emakumeen ahalduntzea barneratuta alkartearen
jarduera esparruetan.

2.11 Landa-inguruneetako biztanleak eta eurek sortutako entitateen
artean landa-ingurunearen garapenaren kontzeptua sartzea.
Emakume eta prozesu sozial zein ekonomikoetan eragile bihurtzeko
oztopo gehien daukien kolektiboen alkarkidetza eta parte hartzea
bultzatu  (arrazagaitik  baztertutakoak, gazteak, aniztasun
funtzionaleko pertsonak...).

2.12 Alde sozial, ekonomikoa eta ingurumenekoa kontuan hartzen
dauan garapena hedatzea, gizon eta emakumeen aukera
bardintasunari arreta berezia eginez

Honako helburu espezifiko edo sektorial honeek lortzea:
3.1 Lurralde-antolamenduaren arloan:

3.1.1 Lurraldearen eta urigintzaren antolamendurako tresnak
landa-inguruneen ezaugarri eta beharrizanen arabera ezartzea,
gisa horretan, harmoniaz buztartu daitezan, batetik, natura-
baliabideak antolatu eta artatzeko premiak eta nekazaritza eta
basogintzaren ikuspegitik balio handia daukien lurren babesa,
eta, bestetik, jarduera ekonomikoen mantentze-lana eta
garapena, eta, halaber, landa-inguruneetako herriguneak behar
beste zerbitzuz hornitzeko beharra.

3.1.2 Arreta berezia jartzea landa-inguruneak eta bertako
biztanleria beharrezko zerbitzu eta azpiegiturez hornitzeko, eta
ingurune horreetako ekonomiaren anizte eta garatze jasangarria
lortzeko. Orobat, behar bezala haztatzea zein neurritan eratxiki
behar jakezan landa-inguruneetan uri-inguruneetan sortzen
diran eta uri-ingurunearen beharrizanen asegarri dagien
funtzioak, landa-garapenerako  politikaren  helburuekin
bateragarri egin behar dauzan mugen barruan.

3.1.3 Landa-inguruneak nekazaritza-, basogintza- eta natura-
arloetan dauzen balioak babestea.

3.2 Nekazaritza eta basogintzaren arloan:

3.2.1 Mendiei buruzko foru-arauen esparruan, nekazaritza eta
basogintzaren  zeregina  bultzatzea, landa-ingurunearen
ekonomiaren oinarria izan daiten, eta funtsezko faktorea izan
daiten gitxiegi erabilitako lurrak eta natura-baliabideak hobeto
aprobetxatzeko, artatzeko eta eragileen partaidetzaz




antolatzeko, eta, halaber, lurraldea behar bezala egituratzeko.

3.2.2 Sektoreko enpresen lehiakortasuna hobetzea,
produktuen kalitatea sustatuz, eta ekoizkortasuna eta ekoizpen-
kostuak hobetzeko sustapen komertziala bultzatuz, barne-
garapeneko jardueretan eta hurbileneko merkatuetako
sustapenean arreta berezia jarrita.

3.2.3 Baldintzak sortzea gazteak nekazaritzan aritu daitezan,
belaunaldien aldaketa gauzatzeko eta enplegua sortzeko bidea
emonez.

3.2.4 Transferentzia teknologikoa, teknika- eta enpresa-arloko
prestakuntza, informazinoko teknologia barrien erabilera eta
ezagutza lehiakortasunerako faktoretzat hartu eta hobetzea.

3.2.5 Euskal nekazaritzako elikagaigintzan kooperatibismoa
bultzatzea, sektorearen artikulazioa agenteen parte-hartzetik
abia daiten lagunduz.

3.2.6 Sektoreen arteko lankidetza eta nekazaritzako elikagaien
industriaren garapena bultzatzea, eta, modu horretan,
nekazaritza eta elikagaigintza egituratzea, nekazaritza
merkatuetara hurbildu daiten, eta haren balio erantsia ahalik eta
handiena izan daiten, hurbileneko merkatuak bereziki kontuan
izanda.

3.3 Landa-inguruneko ekonomia-ehuna dibertsifikatzeari eta
enplegua sortzeari jagokonez:

3.3.1 Enplegu-sorkuntza eta landa-inguruneko aukera-
berdintasuna sustatzea eta bultzatzea.

3.3.2 Industria-lurzorua eta haren oinarrizko azpiegiturak era
ordenatuan eta zentzuz garatzen eta okupatzen laguntzea,
betiere landa-ingurunearen ezaugarri bereziak errespetatuz eta
zainduz, ekonomia dibertsifikatu eta dinamizatu beharrari
erantzunez, eta arreta berezia jarriz garapen endogenoko
ekimenak bultzatzen dauzen nekazaritzako elikagaien
industriaren proiektuetan.

3.3.3 Industria-enpresa  txiki eta  ertainak ezartzeko
erraztasunak emotea, arreta berezia jarriz barne-garapeneko
proiektuak  sustatzen dauzan lurraldeko  produktuen
eraldakuntzarako enpresetan, baita zerbitzu-enpresetan be, eta
nekazaritza tradizionaleko ekoizpenari balio erantsirik handiena




emoten deutsenak lehenestea, besteak beste, aukera
bardintasuna, aniztasuna eta bazterturiko taldeen inklusioa
laguntzen dabezanak.

3.3.4 Lana informazinoaren teknologia barrietan oinarriturik
antolatzeko eredu barrien garapena bultzatzea, landa-
inguruneko enpleguari lotutako lan-baldintzak eta bizitzaren
kalitatea hobetzeko aukera egon daiten.

3.4 Hezkuntza eta kulturaren arloan:

3.4.1 Hezkuntzako eskaintza landa-inguruneko
biztanleriarengana behar bezala iristeko modua bermatzea,
biztanleria horren berezitasunak kontuan hartzen dauzan
erispide eta baremoak erabiliz; eta hezkuntzako eskaintza landa-
ingurunetik gero eta hurbilago egon daiten ahalegintzea, batez
be, biztanlegunerik asago eta txikienentzako derrigorrezko
hezkuntzari jagokonez.

3.4.2 Hezkuntzaren kalitatea hobetzea, euskal landa-
ingurunearen berezitasunekin bat datozan hezkuntza-eredu, -
teknika eta -jarraibide berritzaileak garatuz. Horren bidez, landa-
inguruneko biztanleriari ingurua ezagutu eta baloratzeko aukera
emongo jako, eta alderdi horreetako emakume eta gazteen
prestakuntza eta trebakuntza lehentasunez bultzatuko da.

3.4.3 Durangaldeko ikastetxeetan eskaintzen diran zerbitzuak
hobetzea, zentro horreek kudeatu, zuzendu edo gainbegiratzen
dabezan erakundeakaz alkarlanean.

3.4.4 Landa-inguruneetako biztanleen lanbide-heziketa eta
heziketa okupazionala egokitzea alderdi bakotxak eskulan
kualifikatua lortzeko dauzan beharrizan berezien arabera,
eskulan hori beharrezkoa baita enpresa barriak edegiteko,
aktiboen birziklapena bultzatzeko eta teknologia zein ekoizpen
modu barriak erabilteko. Sexuaren lan-banaketari lotutako
genero estereotipo eta rolak apurtzea bilatzen dabezan neurriak
bultzatuz eta prestakuntzari heltzeko arazo gehien daukiezan
gizataldeen aukera bardintasunean oinarritzen diranak be bai.

3.4.5 Hezkuntza-, kultura- eta kirol-ekipamenduen egituraketa
orokorra erraztea, ekipamenduon balioaniztasuna eta
erabileraren askotarikotasuna sustatuz, eta egun dagozan
desorekak arteztuz, ekipamendu horreen iriste eta erabileraren
aldetik aukera bardintasuna sortzeko xedez.

3.4.6 Landa-inguruneko kulturaren ezagutza, zabalkundea eta




balorazinoa sustatzea.
3.5 Osasunaren arloan:

3.5.1 Osasun-arloko eskaintza sustatzea, arian-arian osasun-
baliabideak lurraldeko gunerik asagoko eta txikienetako
biztanleengana hurbiltzeko.

3.5.2 Farmazia Antolamendurako Legearen esparruan, landa-
ingurunearen  premia  bereziei  erantzuteko  berariaz
diseinatutako farmazia-eskaintza sustatzea.

3.6 Etxebizitzaren arloan:

3.6.1 Landa-ingurunearen berezitasun eta aukeren araberako
etxebizitza-politika garatzea, kalitate onekoa eta dentsitate
txikikoa, alegia, era horretan, landa-ingurunea ohiko
bizilekutarako erakargarri bilakatzeko, espekulazinoa
eragozteko eta landa-inguruneko gazteei etxebizitza lortzeko
modua errazteko.

3.7 Azpiegituren arloan:

3.7.1 Landa-inguruneko biztanleek lana, zerbitzuak, heziketa,
aisia, gizarte-arloko hartu-emonak eta kontsumoa eskuratzeko
daukiezan aukerak hobetzea, hartarako beharrezkoak diran
azpiegitura guztiak behar bezala garatuz.

3.7.2 Oinarrizko azpiegiturak presaz eta lehentasuna emonez
garatzea, hala nola garraio, elektrifikazino, ur-horniketa,
saneamendu, gas, telefonia eta ureztatze arlokoak, azken
horreek nekazaritza-sektorearentzat funtsezkoak baitira. Era
berean, arreta berezia jarriko da landa-inguruneetako jarduera
ekonomikoak eta zerbitzuak garatzeko aukera onak emon
daikezan telekomunikazinoko azpiegituretan.

3.7.3 Aurreko guztiak behar dan lehentasuna izango dau
lurralde bakotxean, eta erakunde eskudunen babesa
beharrezkoa izango da herritar guztiek zerbitzuei jagokenez
dabezan aukera-bardintasunerako eskubideak bermatu ahal
izateko.

3.8 Ingurumenaren arloan:
3.8.1 Landa-ingurunearen garapen jasangarria bultzatzea,
oraingo  beharrizanei  erantzunez, baina etorkizuneko
belaunaldiei beharrizanak asebeteteko ahalmena eragotzi barik.




3.8.2 Ingurumena babestea, narriadurari aurrea hartzea eta
kaltetuak izan diran aldeak lehengoratzea.

3.8.3 Bioaniztasuna babestea. Arreta berezia jarriko da
agroaniztasunean eta euskal espezie eta arrazak artatu eta
berreskuratzen; horretarako, jatorrizko ekosistemetako material
genetikoa erabiliko da.

3.9 Turismoaren arloan:

3.9.1 Landa-turismoa  bultzatzea. @ Horretarako, hainbat
sustapen-ekintza burutuko dira -landa-inguruneetan eta natura-
ingurunean aisialdiko jarduerak egiteko gero eta handiagoa den
eskariari begira—, eta landa-ingurunea helmuga turistiko berezi
gisa itxuratuko da. Landa-turismoa nekazaritzako ustiategien
osagarri gisa bultzatzea.

3.9.2 Landa-turismoaren garapena antolatzea, zelan eta
masifikazinoa saihestuz, jarduera tradizionalekiko eta natura-
ingurunearekiko orekari eutsiz, arauak landa-ingurunearen
egoera, aukera eta beharrizan turistikoetara egokituz, barneko
ekimenetan eta landa-turismoan arreta berezia jarrita.

3.9.3 Alkartearen jarduera esparruan turismoko gaietan lan
egiteko eskumena edo ahalmena daukien eragileen arteko
alkarlana sustatu eta kudeatzea.

4. Administrazinoak sentikor bihurtzea arazoaren aurrean, jardueraren
xede diran inguruneen barruko baliabideen aprobetxamenduari ahalik
eta etekinik handiena ateratzeko, eta inguru horreen garapen
harmonikoa eta osokoa lortze aldera.

5. Landa Garapenaren arloari buruzko informazino guztia jasoten eta
banatzen dauan zentroko kideei zerbitzu emotea; zeregin hori,
gehienbat, hauxe jakitea izango da: une oro zein zuzkidura, baliabide eta
proiektu dagoan, ASOCIACION DE DESARROLLO RURAL DE
DURANGALDEA  “URKIOLA”-“URKIOLA”  DURANGALDEKO LANDA
GARAPENERAKO ALKARTEAk edo bere kideek egiteko modukoak.

6. Kideei aukera emotea landa-garapenean esku hartzeko
metodologiak eta esperientziak euren artean truka daiezan.

7. Garapen-programetan parte hartzea eta horrelako programak
egitea, beti be aukera bardintasuna edo justizia sozialaren moduko

balioak bultzatzen dabezan eredu sozial eta ekonomikoa bilatzen badabe.

8. Garapenerako lankidetza.




9. Administrazino Publikoak bultzatu edo onartutako landa
inguruetako, edo Alkarteak eragiteko daukan esparru geografikoan,
garapenerako Plan edo Egitarauen kudeaketan edo/eta Komunitateko
egitarau eta manuen xedapenen gauzatze markoan alkarlana, beti
eskatzen jakonean eta beren beregi eurekaz sinatuko diran Itunen
arabera.

3. artikulua- Helburu horreek lortzeko, jarduera honeek egingo dira, ezarritako
legezko betekizunak bete ondoren eta genero ikuspuntua kontuan
hartuta:

1. Jardueraren xede diran inguruneen ehun soziala sentikor bihurtzea,
heurek dauzen garapen-interesen alde egingo daben proiektu, arazo,
baliabide eta ekintzekiko.

2. Landa-garapeneko proiektuak bultzatzea Landa Garapeneko Legea eta
landa inguruen garapenari buruzko Bizkaian aplikagarria dan
legeriaren esparruan.

3. Ingurune horrek dauzan garapen-arazoei buruzko mintegiak,
hitzaldiak, jardunaldiak, ikerketak eta azterlanak antolatzea,
koordinatzea eta egitea; eta, halaber, halan bajagoko, era guztietako
materialak argitaratzea, hala idatzitakoak, ikus-entzunezkoak nola
elektromagnetikoak, espezializatuak, didaktikoak, prestakuntzarakoak
edo dibulgazio hutserakoak izanik ere.

4. Landa Garapenari buruzko programak edo proiektuak edozein
instantziari eskatzea eta, halan bajagoko, programa edo proiektu
horrek gauzatzea.

5. Garapenari lotutako alkarte guztiak eta, gehienbat, ASOCIACION DE
DESARROLLO RURAL DE DURANGALDEA “URKIOLA”-“URKIOLA”
DURANGALDEKO LANDA GARAPENERAKO ALKARTEko kideak era
egokian prestatzeko eta eguneratzeko beharrezkoak izan daitekezan
ekintza edo jarduera guztiak antolatzea, prestatzea eta gauzatzea.

6. Antzekoak diran erakundeakaz batera jarduteko ildoak bilatzea eta
esperientzien trukea bultzatzea.

7. Aurreko jarduerei lotuta egon daitekezan jarduerak, edo horreetan
aurrekaririk edo ondoriorik izan daikeen jarduerak egitea.

8. Helburuak behar bezala beteteko egokiak izan daitekezan hitzarmenak
kontratatzea eta finkatzea administrazino publikoakaz.




4. artikulua.-

5. artikulua.-

6. artikulua.-

Aurreko paragrafoan azaldutako jarduerak gorabehera, ASOCIACION DE
DESARROLLO RURAL DE DURANGALDEA “URKIOLA”-“URKIOLA”
DURANGALDEKO LANDA GARAPENERAKO ALKARTEAk, bere xedeak
beteteko, honako honeek egin ahalko dauz, beti be erantzukizun sozial,
ekonomiko eta ingurumeneko eta bardintasuneko erispideak kontuan
hartuta:

1. Helburuak beteteko edo horretarako baliabideak biltzeko era
guztietako jarduera ekonomikoak gauzatu.

2. Era guztietako ondasunak edozein tituluren bidez eskuratu eta euki,
eta mota guztietako egintzak eta kontratuak egin.

3. Edozelango ekintzak burutu, betiere legeakaz eta Estatutuakaz bat
etortekotan.

4. Pertsona fisiko zein juridiko, publiko zein pribatu eta maila guztietako
Administrazino Publikoakaz zuzenbidean onartutako edozein eratara
kontratatu.

ALKARTEAREN HELBIDEA

ASOCIACION DE DESARROLLO RURAL DE DURANGALDEA “URKIOLA”-
“URKIOLA” DURANGALDEKO LANDA GARAPENERAKO ALKARTEAren
helbide nagusia: Margarita Maturana 7; udalerria: Berriz; PK: 48240.

ASOCIACION DE DESARROLLO RURAL DE DURANGALDEA “URKIOLA”-
“URKIOLA” DURANGALDEKO LANDA GARAPENERAKO ALKARTEAk beste
lokal batzuk be euki daikez Autonomia Erkidegoan, Batzar Orokorrak
halan erabagiten badau.

LURRALDE EREMUA

Bere funtzioak beteko dauan lurralde-eremu nagusia Durangaldea izango
da, udalerri honeek osotzen dabela: Abadifio, Amorebieta-Etxano,
Atxondo, Berriz, Durango, Elorrio, Ermua, lurreta, Garai, lzurtza, Mallabia,
Mafaria, Otxandio, eta Zaldibar, eta baita be gainontzeko Bizkaiko
eskualdeak, zabaldu eta maila ezbardinetako federazinoak bultzatu
leikiela.

IRAUPENA ETA IZAERA DEMOKRATIKOA

ASOCIACION DE DESARROLLO RURAL DE DURANGALDEA “URKIOLA”-
“URKIOLA” DURANGALDEKO LANDA GARAPENERAKO ALKARTEA




7. artikulua:-

8. artikulua.-

iraunkorra izateko eratu da, eta IV. kapituluan esaten dan bezala ezohiko
Batzar Orokorrean hartutako erabagi bidez baino ezingo da desegin, edo
legeetan araututako arrazoiren batengaitik.

Alkartearen funtzionamendua eta barne-antolamendua demokratikoa
izango da, eta pluraltasuna erabat errespetatuko da. Erabat deusezak
izango dira alkartzeko oinarrizko eskubidearen alderdietako edozein
beteten ez daben itunak, estatutu-xedapenak eta erabagiak.

Alkartearen jokaera 4/2005eko Bardintasuneko Legea eta 8/2015eko
Emakume Baserritarren Estatutua eta etorkizunean euren balizko
aldaketa edo eguneraketen araberakoa izango da

BIGARREN KAPITULUA
AGINTE- ETA ADMINISTRAZINO-ORGANOAK

ASOCIACION DE DESARROLLO RURAL DE DURANGALDEA “URKIOLA”-
“URKIOLA” DURANGALDEKO LANDA GARAPENERAKO ALKARTEAren
agintea eta administrazinoa kide anitzeko organo honeen esku egongo
da:

1. Bazkideen Batzar Orokorra izango da organo gorena.
2. Zuzendaritza Batzordea izango da kide anitzeko zuzendaritza-organo
iraunkorra.

BATZAR OROKORRA

Batzar Orokorra ASOCIACION DE DESARROLLO RURAL DE DURANGALDEA
“URKIOLA”-“URKIOLA” DURANGALDEKO LANDA GARAPENERAKO
ALKARTEAren bazkide guztiek osatzen dabe, eta organo honen bidez
adierazten dira bazkideen nahiak.

Udal zein kideak diran beste entitateentzat botoak baliozkoak izateko
batzar egunean bertan egon edo ordezkatuta egon beharko dabe.

Udal bakotxaren ordezkapenaren botoak parametro biren arabera
kalkulatuko dira eta guztizko botoen kopurua parametro biren batuketa
izango da:

1- Indarrean dagoan urteko urtarrilaren lean dagozan biztanleak,
botoak kalkulatzeko 4 tarte ezartzen dirala:

a. 4.000 biztanleraino, boto 1

b. 4.001 eta 8.000 biztanleren artean, boto 2
¢. 8.001 eta 16.000 biztanleren artean, 3 boto

d. 16.000 biztanle baino gehiago, 4 boto

2- Indarrean dagoan Landa Garapenerako Programaren epealdian
Eusko Jaurlaritzan ardura daukan organoaren sailkapenean
landatasunaren batez besteko maila (udalerriko entitate bakotxaren
landatasunaren batuketa zati entitate kopurua):

a. G1 eta G3 artean (edo euren parekoak), boto 2
b. G4 eta G6 artean (edo euren parekoak), boto 1
¢. Urikoa edo ez landakoa, 0 boto

Udalak ez diran kideen ordezkaritzaren botoak kalkulatzeko “URKIOLA
LANDA GARAPENERAKO ALKARTEA”k jarduten dauan esparru
geografikoan entitate horren idazkariak, Batzar Orokorra hasi baino
lehen, urte horretako urtarrilaren lean ziurtatzen dauan bazkide
kopuruen arabera kalkulatuko da eta parametro honen araberakoa
izango da:

a. 10 kidera arte, boto 1

b. 11 eta 50 kide artean, boto 2
¢. 51 eta 100 kide artean, 3 boto
d. 100 kide baino gehiago, 4 boto

Jagokon ziurtagiria aurretik aurkeztu ezean, Batzar Orokorraren bileran
parte hartuko dauan entitateak boto bakarra eukiko dau.

Hona Batzar Orokorraren ahalmenak:

1. Alkartearen jarduera-plan orokorra onartzea.

2. Urteko kontuak eta hurrengo ekitaldiko aurrekontua aztertu eta
onartzea.

Zuzendaritza Batzordearen kudeaketa onartzea.
Estatutuak aldatzea.

Alkartea(k) desegitea.

o un ok w

Presidentea, idazkaria, diruzaina eta kide anitzeko aginte-organoko
gainontzeko kideak, baldin badagoz, izendatzea eta kargutik kentzea;
eta horrek guztiak ikuskatu eta kontrolatzea.

7. Beste alkarte batzuekaz batera federazinoak eta konfederazinoak
osatzea, edota horreetatik ateratzea.

8. Ondasun higiezinak erabili edo besterentzeko erabagiak hartzea.

9. Aginte-organoko kideei ordaindu egin behar jakela erabagitea, halan
komeni bada.

9. artikulua.-

10. artikulua.-

11. artikulua.-

12. artikulua.-

13. artikulua.-

10. Kuota arruntak eta bereziak ezartzea. Ahalmen hori, halanda be,
Batzar Orokorrak aginte-organoari eskuordetu daikio horretarako
bereziki hartutako erabagiaren bidez.

11. Bazkideak behin betiko kanporatzeko erabagia hartzea.

12. Beste organo sozialen bati esleitu bako beste edozein eskumen
esleitzea.

Urteko aurrekontu ekonomikoak onartzeko bozketetan bertan
partaidetza ekonomikoa daukien entitateak bakarrik parte hartu ahal
izango dabe.

Batzar Orokorrak ohiko bilkurak eta ez-ohiko bilkurak egingo dauz.

Batzar Orokorrak gitxienez urtean baten egin beharko dau ohiko bilkura,
7. artikuluko a), b) eta c) idatz-zatietan zehaztutako erabagiak hartze
aldera.

Batzar Orokorra Zuzendaritza Batzordeak erabagiten dauanean bilduko
da ezohiko bilkuran, bere ekimenez edota bazkideen % 25ek eskatu
daualako. Bilkura eskatzeko arrazoiak eta helburuak azaldu beharko dira
baina, edozelan be, honako gaiok aztertzeko eta erabagiteko bilduko da:

1. Estatutuak aldatzeko.
2. Alkartea desegiteko.

Batzar Orokorra biltzeko deialdiak idatziz egin behar dira; bilkuren tokia,
eguna eta ordua adierazo beharko dira, bai eta gai-zerrenda ere,
eztabaidatuko diran gaien aipamen zehatza jasota. Deialdia egiten
danetik, gitxienez bost egun igaro beharko dira bilkura lehen deialdian
egiteko. Hala bajagoko, bigarren deialdiaren data eta ordua be adierazo
daitekez. Dana dala, deialdi batetik bestera gitxienez ordu erdiko tartea
itzi beharko da.

Batzar orokorrak, ohikoak nahiz ezohikoak, lehenengo deialdian balio
osoz eratuta geratuko dira botoa emoteko eskubidea daben bazkideen
herena bertaratzen bada; eta bigarren deialdian, botoa emoteko
eskubidea daben bazkideak diran entitateen kopurua edozein dala be.

Batzar Orokorraren erabagiak gehiengo soilez hartuko dira, hau da,
bertaratuen nahiz ordezkatuen baiezko botoak ezezkoak baino gehiago
diranean.

Dana dan, bertaratutakoen edo ordezkatutakoen gehiengo osoa beharko

da (bozketan bertan egon edo ordezkatuta dagozan botoen erdia gehi
bat), honako erabagi honeek hartzeko:

14. artikulua-

15. artikulua.-

Alkartea desegitea.
Estatutuak aldatzea.

Ondasunak erabili edo besterentzea.

Ll A

Ordezkaritza-organoko kideei ordaintzea. Alkartearen kudeatzailea
egon ezaren kasuan.

Aurrekontu ekonomikoetako bozketetan udal ordezkariak lehenengo
bozketetan aho batezko adostasuna lortzen ahaleginduko dira

Bazkideek beste edozein bazkideri emon ahalko deutse beraiek
ordezkatzeko ahalmena Batzar Orokorretan. Ordezkaritza hori emoteko
baimena idatzirik egin beharko da, eta batzordeko idazkariak saioa hasi
aurretik euki beharko dau eta hartu izanaren agiria emongo dau.

ZUZENDARITZA BATZORDEA

Zuzendaritza Batzordea da Batzar Orokorraren xedapen eta zuzentarauei
jarraiki alkartearen interesak kudeatu eta ordezkatzen dauzan organoa.
Bazkideek baino ezingo dabe osotu ordezkaritza-organoa.

Zuzendaritza Batzordea osotuko dabenak honakoak izango dira:

Presidentea

Idazkaria

Diruzaina

Presidenteordea
Batzordekideak: gehienez, 5

Zuzendaritza batzordeko osaketan, udalek, ahal dan neurrian, eskualdeko
sensibilidade politiko ezbardinak ordezkatu beharko dabez.

Zuzendaritza Batzordeko osaketak, ahal dan neurrian, gizon eta
emakumeen ordezkaritza orekatuko erispideei erantzungo deutsie.
Batzar Orokorrean emakume ordezkarien kopurua Zuzendaritzan
Batzordean parte hartu behar dabenen bikotxa baino txikiagoa danean,
ulertuko da ez dala posible orekatua izatea.

Urriaren 15eko 8/2015 ko Emakume baserritarren Estatutuen Legearen
7.5 artikuluan ordezkaritza orekatua zer dan zehazten da: lau pertsona
baino gehiagoko organoetan sexu bakotxak gitxienez % 40ko ordezkaritza
daukanean eta lau pertsona baino gitxiagokoetan sexu biak ordezkatuta
dagozanean.

16. artikulua.-

17. artikulua.-

18. artikulua.-

19. artikulua.-

20. artikulua.-

Zuzendaritza batzordeko osaketan, Alkartearen lurralde zein jarduerako
sektore ekonomiko ezbardinak ordezkatu beharko dauz.

Zuzendaritza Batzordeko kideren bat bilera horreetara 3 biderrez
jarraian, edo, tarteka 6 aldiz agertzen ez bada, dagokion kargua itzi egin
beharko dau, hutsegite horrek ez badauz arrazoitzen.

Batzar Orokorrak hautatuko dauz Zuzendaritza Batzordeko kargudunak.
Kargu horreek 4 urtetarako izendatuko dira Batzordeak berariaz
baliobakotu ezean. Kargudun berbera behin eta barriro hautatu ahal
izango da. Epealdi hori udalen legealdiarenagaz bat etorriko da. Udal
hauteskundeetako urteko barriztaketa behin udalbatza ezarri eta
ASOCIACION DE DESARROLLO RURAL DE DURANGALDEA “URKIOLA”-
“URKIOLA” DURANGALDEKO LANDA GARAPENERAKO ALKARTEAN euren
ordezkaritza izendatu eta gero egingo da.

Pertsona juridikoen ordezkariek baldintza honeek bete beharko dabez
Zuzendaritza Batzordeko kide izateko:

1. Adin nagusikoa izatea, eskubide zibil guztien jabe izatea, eta indarrean
dagozan legeetan ezarritako bateraezintasun-arrazoirik ez
izatea.

2. Estatutuetan xedatutako moduan izendatua izatea.

3. ASOCIACION DE DESARROLLO RURAL DE DURANGALDEA “URKIOLA”-
“URKIOLA” DURANGALDEKO LANDA GARAPENERAKO ALKARTEko
bazkidea dan erakunde baten ordezkaria izatea.

Zuzendaritza Batzordeko kide izateko, lehenengoz, Batzorde Orokorrak
izangaia hautatu behar dau, eta, gero, izendatutako horrek kargua onartu
behar dau.

Zuzendaritza Batzordeko kideen dieta eta gastuak ordaintzea erabagi
daike Batzar Orokorrak.

Zuzendaritza Batzordeko kideek beren kargua itziko dabe honelakorik
gertatuz gero:

1. Agintaldia bukatzen danean.

Dimititzen dabenean.

3. Bazkide izateari izten deutsienean, edo kargua beteteko ezintasun-
arrazoiak dabezanean.

4. Estatutu honetako 16. artikulua aplikatuz, Batzar Orokorrak kargua
baliobakotzea erabagiten dauanean.

5. Estatutu honen 17. artikuluak dinoana aplikatzeagaitik.

N

21. artikulua.-

22. artikulua.-

6. Kidea dan entitate juridikoa desegiteagaitik.

Baldin eta kargua uzteko arrazoia “1” idatz-zatian agertzen dana bada,
Zuzendaritza Batzordeko kideek jardunean jarraituko dabe lehenengo
batzar orokorra egin arte. Batzar horretan, kargudun barriak aukeratuko
dira.

Arrazoia 2., 3., 4., eta 5. idatz-zatietan agertzen dana bada, barriz, hutsik
geratu dan kargua beteteko norbait behin-behingoz izendatuko dau
Zuzendaritza Batzordeak, eta Batzar Orokorrak erabagiko dau izendapena
onetsi ala ez. Ezetsi egiten badau, behar diran kargu-izendapenak egingo
dauuz. Bere agintaldia ordezkatzen dauan pertsonarena amaituko zan
artekoa izango da.

Organo honen osaeran egiten diren aldaketa guztien barri emongo jako
Elkarteen Erregistroari.

Hona Zuzendaritza Batzordearen eginkizunak:

1. Alkartearen eguneroko kudeaketaz arduratzea, Batzar Orokorraren
jarraibideakaz bat etorriz eta haren kontrolpean.

2. Alkarteak aurrera eroango dauzan ekintzen egitaraua egitea.

3. Gastu eta sarreren urteko aurrekontua eta aurreko urteko kontuen
egoera-orria Batzar Orokorrari aurkeztea, harek onartu daiazan.

4. Batzar Orokorraren bileretako gai-zerrendak egitea, eta ohiko nahiz
ezohiko batzar orokorretarako deialdiak egitea erabagitea.

5. Bazkideek egiten dabezan proposamen eta iradokizunei erantzutea
eta horren inguruan hartu beharreko neurriak hartzea.

6. Estatutu honetako aginduak interpretatzea eta Estatutuetako
hutsuneak betetea, beti be alkarteen inguruan indarrean dagozan
legeakaz bat etorriz.

7. Batzar Orokorrak berariazko erabagien bidez emoten deutsazan
eskumenak erabiltea, beti be, ez badira haren eskumen esklusibokoak.

Zuzendaritza Batzordearen bilkurak presidenteak erabagi edo
batzordekide batek eskatzen dauan bakotxean egingo dira. Bilkurako
buru presidentea izango da, ez balego, presidenteordea; eta horren
faltan, batzordekide zaharrena.

Batzordeak hartutako erabagiak baliozkoak izateko, biltzen diran
batzordekideen gehiengoak aldeko botoa emon behar dau. Horretarako,
gitxienez batzordekideen kopuruaren erdiak egon beharko dau bilkuran.
Bardinketarik egonez gero, presidentearen kalitateko botoa izango da
erabagiko dauana.

23. artikulua.-

24. artikulua.-

25. artikulua.-

26. artikulua.-

Idazkariak bilera-aktak egingo dauz eta akta horrek gero jagokon liburuan
transkribatuko dira.

ZUZENDARITZA BATZORDEKO KIDEAK
PRESIDENTEA

ASOCIACION DE DESARROLLO RURAL DE DURANGALDEA “URKIOLA”-
“URKIOLA” DURANGALDEKO LANDA GARAPENERAKO ALKARTEko
presidenteak bere gain hartuko dau alkartearen legezko ordezkaritza, eta
Zuzendaritza Batzordeak eta Batzar Orokorrak hartutako erabagiak
gauzatuko dauz. Era berean, aipaturiko organo bi horreetako presidentea
izango da.

Presidenteak honako ahalmen honek izango dauz:

1. Zuzendaritza Batzordearen eta Batzar Orokorraren bilera-deiak egin,
bilerak bukatutzat emon, bileretan sortzen diran eztabaidak bideratu,
eta boto-bardinketa gertatuz gero kalitate-botoaren bidez ebaztea.

2. Alkartearen ekintzen egitasmoa Zuzendaritza Batzordeari proposatzea

eta alkartearen zereginak bultzatu eta bideratzea.

. Baliotasunez erabagitako ordainketak egiteko agintzea.

4. Sortzen diran premiazko arazoak konpontzea, eta egiten dan
lehenengo bilkuran Zuzendaritza Batzordeari horren barri emotea.

5. Batzar Orokorrak berariazko erabagi bidez emoten deutsazan
eskumenak erabiltzea, beti be ez badira haren eskumen esklusibokoak.

w

PRESIDENTEORDETZA

Presidenteordeak presidenteari lagunduko deutso, eta presidenteak aldi
batean bere kargua bete ezin badau, presidenteak ordezkatuko dau. Era
berean, presidenteak berariaz eskuordetzen deutsazan ahalmen guztiak
izango dauz.

IDAZKARITZA

Idazkariari jagoko, zehazki, alkartean sartzeko eskabideak jaso eta
izapidetzea, fitxategia eta Bazkideen Erregistro Liburua zaintzea, eta Akta
Liburuaren zaintzaren eta idazketaren ardura izatea.

Era berean, alkarteen arloan indarrean dagozan legezko xedapenak
beteteaz arduratuko da, erakundearen agiri ofizialak zainduz, alkartearen
liburuen eta artxiboen eukia egiaztatuz eta Zuzendaritza Batzordeko
izendapenen eta egoitza sozialaren aldaketen barri emoteko egin
beharreko jakinerazpenak eginez agintari eskudunari.

27. artikulua.-

28. artikulua.-

DIRUZAINTZA

Egindako diru-sarrera eta ordainketen barri emongo dau diruzainak, eta
diru-sarrera eta gastuen urteroko aurrekontua eta aurreko urteko
kontuen egoera be jakinaraziko dau. Horrek guztiak Zuzendaritza
Batzordeari aurkeztu behar deutsoz, eta horrek Batzar Orokorrari, harek
onartu dagiazan.

BATZORDEKIDEAK
Batzordekideek nork karguari jagokozan funtzinoak izango dauz,
Zuzendaritza Batzordeko kideak diran aldetik (alkartearen zuzendaritza

eta kudeaketa arrunta), baita batzordeak berak eskatzen deutsiezana be.

HIRUGARREN KAPITULUA

BAZKIDEAK: ONARTUAK IZATEKO BALDINTZA ETA PROZEDURAK, ETA BAZKIDE-MOTAK

29. artikulua.-

ASOCIACION DE DESARROLLO RURAL DE DURANGALDEA “URKIOLA”-
“URKIOLA” DURANGALDEKO LANDA GARAPENERAKO ALKARTEkide izan
nahi eta baldintza honeek beteten dabezan pertsona juridiko guztiak izan
daitekez alkarteko bazkide:

1. 5. artikuluan aitatzen dan eskualdean bere jarduera garatzen dauan
pertsona juridikoa. Eskumena dauen organoak bere baitan hartutako
erabagi baliodunaren kopia aurkeztu behar dabe eta instituzio izaera
daukienen kasuan bertan adieraziko dira bai alkartzeko borondatea, eta
baita be pertsona juridikoaren izenean arituko danaren izendapena.

2. Ordezkariak adin nagusikoa edo adingabe emantzipatua izan behar
dau, norberaren eskubideak erabilteko inolako lege-baldintzaren menpe
ez egotea eta ebazpen judizial irmoaren bidez eskubideen erabilera
mugatuta ez eukitzea. Sexu bien ordezkaritza orekatua lortzeko
asmoagaz kidea dan entitate bakoitzak ordezkari bi izendatuko dauz,
bakotxa sexu batekoa. Kidea dan entitate baten sexu bateko kiderik egon
ezean (egoera hau justifikatu beharko da) baldintza hau ez da aplikatuko.
Kide bakotxak ordezkari bi euki arren, Batzar Orokorrean boto bakarra
eukiko dau.

3. Udalen kasuan, ASOCIACION DE DESARROLLO RURAL DE
DURANGALDEA  “URKIOLA”-“URKIOLA” DURANGALDEKO LANDA
GARAPENERAKO ALKARTEAN, ordezkaritza alkateari jagoko (edo berak
eskuordetzen dauanari) eta beste sexukoa dan beste bateri, beti be
alkatea, edo bera ordezkatzen dauanaren beste sexukoa. Ordezkaritza
honen akordioaren kopia ekarri behar da.

30. artikulua.-

31. artikulua.-

32. artikulua-

ASOCIACION DE DESARROLLO RURAL DE DURANGALDEA “URKIOLA”-
“URKIOLA” DURANGALDEKO LANDA GARAPENERAKO ALKARTEAnN sartu
nahi dauanak idatziz aurkeztu beharko dau eskabidea, bi bazkideren
sinaduragaz eta presidenteari zuzenduta. Presidenteak eskaeraren barri
emongo deutso Zuzendaritza Batzordeari, eta horrek erabagiko dau
eskabidea egin dauana alkartean onartu ala ez. Erabagiaren aurkako gora
joteko errekurtsoa jarri daikio Batzar Orokorrari.

BAZKIDEEN ESKUBIDEAK ETA BETEBEHARRAK

Bazkidetutako entitate guztiek eskubide honeek daukiez:

1. Alkarteei buruzko Legearen edo Estatutuen kontrako erabagi eta
jardunak aurkaratzea, aurkaratutako erabagiaren eukia ezagutu daben
edo ezagutzeko aukera izan daben egunetik egutegiko berrogei
eguneko epean.

2. Alkartearen gobernu- eta ordezkaritza-organoen osaerari, alkartearen
kontu-egoerari eta alkartearen jarduerei buruzko informazinoa
jasotea.

3. Alkarteko beste bazkide eta euren ordezkarien nortasuna, diru-
sarreren eta gastuen egoera, eta alkartearen ekintzen garapenaren
barri edozein unetan izatea, datu pertsonalak babesteko arautegian
xedatutako moduan.

4. Batzar orokorretarako deiak jasotea, batzar orokorretara joan eta hitz
egin eta botoa emoteko eskubidea erabiltea, eta eskubide hori beste
bazkideren baten esku itzi ahal izatea.

5. Alkartearen Estatutu honeen arabera, alkarteko zuzendaritza-
organoetan parte hartzea eta organo horretarako hautatzaile nahiz
hautagai izatea.

6. Indarrean dagozan legeetan zehaztutako bazkideen fitxategian
agertzea, eta alkartearen ikurra, baldin badau behintzat, erabiltea.

7. Estatutuen eta, egonez gero, barne-araudiaren ale bana eukitea, eta
zuzendaritza-organoei eskakizunak eta kexak aurkeztea.

8. Alkartearen talde-ekintzetan parte hartzea, eta bazkideentzako
tresnak erabiltzea (alkartearen egoitza, liburutegiak, eta abar).

9. Bazkideari diziplinazko neurriak ezarri aurretik, bazkideak idatziz
adierazitakoa kontuan hartzea eta neurri horrek hartzea eragin daben
arrazoiei buruzko azalpenak jasotea. Neurriak hartzeko arrazoiak
bazkideei jagokezan betebeharrak ez betetean soilik oinarritu
daitekez.

10. Edozein unetan baja emotea. Halanda be, hartu bai baina bete barik
dabezan konpromisoak bete beharko dabez.

Hona bazkideen betebeharrak:

33. artikulua.-

34. artikulua.-

1. Alkartearen helburuekin bat etortzea eta helburu horrek beteten
laguntzea.

2. Kuotak, derramak eta Estatutuen arabera bazkide bakoitzari jagokozan
bestelako ekarpenak ordaintzea.

3. Estatutuetatik eratorritako bestelako betebeharrak betetea.

4. Alkarteko zuzendaritza-organoek baliotasunez hartutako erabagiei
men egin eta erabagi horrek betetea.

5. Alkartearen Batzar Orokorretara joatea.

BAZKIDE IZATEARI IZTEA

Bazkide izaera arrazoi honeengaitik galduko da:

1. Pertsona juridikoa deseginez gero.

2. Bazkidea bere borondatez joanez gero. Alkartean baja idatziz aurkeztu
beharko da eta jaso dalakoaren agiria hartu beharko da. Hartzen
danetik eragina baliogarria izango da.

3. Honelako egoeraren bat gertatzen bada: estatutu honeetatik
ondorioztatutako betebeharrak modu larriz ez betetea, behin eta
berriz, eta nahita, edo gauza bera gertatzea Batzar Orokorrak edo
Zuzendaritza Batzordeak hartutako akordio baliodunei jagokenez.

4. Kidea izateko baldintza zehatzak galtzeagaitik

5. Sexu edo beste edozein diskriminazino, zigor administratibo edo
penalengaitik.

ZIGOR-ARAUAK

Bazkideek behin eta berriz hausten badabez Estatutuak edo Batzar
Orokorrak nahiz Zuzendaritza Batzordeak hartutako erabagiak,
Zuzendaritza Batzordeak bazkide horrek zigortu ahal izango dauz.

15 egunetik hilabetera eskubideak kentzetik hasi eta alkartetik betiko
kanporatzera arteko zigorra ezarri daike, ondoko artikuluek adierazitako
moduan.

Horretarako, zigorgarriak izan daitekezan jokabideak aztertzeko ikerketa
egin dadila erabagi daike presidenteak. Ikerketaren instruktorea idazkaria
izango da, eta berak proposatuko deutsoz Zuzendaritza Batzordeari hartu
beharreko neurriak.

35. artikulua.-

36. artikulua.-

37. artikulua.-

Kideren batek Batzar Orokorrera 3 aldiz jarraian, edo, tarteka 6 aldiz
agertzen ez bada, agertzen dan hurrengo Batzar Orokorrean ez dau
izango botoa emoteko eskubiderik.

Zigorra ezartzeko ahalmena Zuzendaritza Batzordeak izango dau,
idazkariak ez dau horretan parte-hartzerik izango (instruktorea dalako),
eta zigorra ezarri aurretik interesdunari entzunaldia eskainiko jako.
Zigortzeko erabagia arrazoitu egin beharko da beti, eta erabagi horren
aurkako errekurtsoa jarri ahalko jako Batzar Orokorrari.

Bazkideren batek alkartetik kanporatua izateko moduko ustezko
egintzaren bat egiten badau, hau da, Estatutuotatik eratorritako
betebeharrak eta Batzar Orokorrak edo Zuzendaritza Batzordeak
baliotasunez hartutako erabagietan ezarritako betebeharrak nahita eta
larriki behin eta berriz hausten badauz, gertaeren barri izatean,
presidenteak idazkariari agindu daikio aurretiazko eginbide zehatz batzuk
egin dagiazala, behar dan informazinoa jasoteko. Eginbide horreek
ikusita, presidenteak jarduerak artxibatzeko agintzea edo alkartetik
kanporatzeko zigor-espedienteari hasiera emotea erabagi daike.

Alkartetik kanporatzeko zigor-espedientea hasten bada, idazkariak,
gertakariak egiaztatu ostean, idatzi bat bidaliko deutso interesdunari,
leporatzen jakozan karguen barri emoteko. Kargu horreei erantzuteko,
interesdunak bere aldeko arrazoiak azaldu ahal izango dauz hamabost
eguneko epean. Epe hori amaituta, edozelan be, Zuzendaritza
Batzordearen lehenengo bilkurako gai-zerrendan sartuko da kasua, eta
batzordeak hartuko dau erabagia. Erabagian ez dau botorik izango
espedienteko instruktorea izan dan idazkariak.

Alkartetik kanporatzeko erabagia interesdunari jakinarazoko jako eta, era
berean, hurrengo ezohiko Batzar Orokorrean errekurtsoa aurkeztu
daikela azalduko jako. Hiru hilabeteren barruan batzarrik egiten ez bada,
batzar bat egin beharko da horretarako bakarrik. Bitartean, Zuzendaritza
Batzordeak inputatuari bazkide-eskubideak etetea erabagi ahal izango
dau, eta Zuzendaritza Batzordeko kidea bada, kargu hori iztearazo
beharko deutso.

Batzar Orokorrari kanporatzeko espedientea aurkeztu ezkero, idazkariak
espedientearen laburpena egingo dau, Zuzendaritza Batzordeak
interesdunak aurkeztutako idatziaren eta egintzen barri zehatza Batzar
Orokorrari emon ahal izateko, azken horrek dagokion erabagia har daian.

Kanporatzeko erabagia arrazoitu egin behar da beti, eta erabagi hori
interesdunari jakinarazi behar jako. Interesdunak, eskubideaz baliatuz,
auzitegietara jo ahal izango dau bere ustez erabagia legearen edo
Estatutuen aurkakoa bada.

38. artikulua.-

39. artikulua-

40. artikulua.-

41. artikulua.-

Bazkideren bati kanporaketaren barri emoterakoan, berak nahi izanda
edo zigorra ezarri jakolako, bete barik dauzan betebeharrak bete daiazala
eskatuko jako.

LAUGARREN KAPITULUA
ALKARTEAREN ONDAREA ETA AURREKONTU-ARAUAK

ASOCIACION DE DESARROLLO RURAL DE DURANGALDEA “URKIOLA”-
“URKIOLA” DURANGALDEKO LANDA GARAPENERAKO ALKARTEAren
ONDAREA 18.030,36 eurokoa da.

Alkarteak, bere jarduerak aurrera eroateko, diru-baliabide honeek
aurreikusten dauz:

1. Ondare-ekarpenak.

2. Erabagiten diran aldizkako kuotak. URKIOLA LANDA GARAPENERAKO
ALKARTEAren gastuei aurre egiteko ekarpenak, egiten dabezan
entitateen artean adostutako parametroen arabera kalkulatuko dira

3. Alkartearen ondasun eta eskubideetatik datozen emaitzak, eta legez
jasoten dauzan dirulaguntzak, legatuak eta dohaintzak.

4. Zuzendaritza Batzordeak Estatutuen helburuak lortzeko egin
beharrekotzat jotzen dauzan jarduera zilegietatik datozen diru-sarrerak.

ALKARTEAREN EKITALDIA ETA EKITALDI EKONOMIKOA urtebetekoa
izango da, eta urte bakotxeko abenduaren 31n itxiko da.

Jarduera ekonomikoak gauzatuz (zerbitzuak emotea barne) alkarteak
lortzen dauzan irabaziak bere helburuak beteteko baino ez dira erabili
beharko. Ezelan be ezingo dira bazkideen artean banatu, ez eta euren
ezkontideen edota euren antzeko afektibitate-harremanean bizi diran
pertsonen artean eta euren senideen artean be. Ezingo jakez, era berean,
irabazteko asmoa daben pertsona juridiko edo fisikoei doan laga.

BOSGARREN KAPITULUA
ESTATUTUAK ALDATZEA

Estatutuak aldatzea horretarako deitutako bazkideen ezohiko Batzar
Orokorrean erabagi behar da. Zuzendaritza Batzordeak hiru bazkidek
osatutako batzorde-txostengile bat izendatuko dau, aldaketa-egitasmoa
idazteko. Egitasmo hori Zuzendaritza Batzordeak ezarritako jarraibideen
arabera egingo da, eta batzorde berak jarriko dau egitasmoa amaitzeko
epea.

42. artikulua.-

43. artikulua.-

Aldaketa-egitasmoa epe barruan idatzi eta gero, presidenteak
Zuzendaritza Batzordearen hurrengo bilkurako gai-zerrendan sartuko
dau. Zuzendaritza Batzordeak egitasmoa onartuko dau edo, bestela,
lantaldeari itzuliko deutso, barriz aztertu daian.

Onartua izan ezkero, Zuzendaritza Batzordeak egiten dan hurrengo
Batzar Orokor ezohikoaren gai-zerrendan sartzea erabagiko dau.

Batzarrerako deiagaz batera, Estatutuetako aldaketen testua bidaliko da,
bazkideek egoki iruditzen jakezan zuzenketak Idazkaritzan aurkeztu ahal
izateko. Zuzenketa horrek Batzar Orokorrari helarazoko jako, batzarra
egin baino zortzi egun lehenago jaso badira Idazkaritzan.

Zuzenketak banaka nahiz taldeka egin daitekez, idatziz, eta aukerako
beste testu bat izan beharko dabe. Zuzenketak bozkatu ostean, Batzar
Orokorrak Estatutuak aldatzeko erabagia hartuko dau, eta Elkarteen
Erregistro Orokorrean inskribatzen danetik aurrera baino ez dau eragina
izango hirugarrenengan.

SEIGARREN KAPITULUA

ALKARTEA DESEGITEA ETA ALKARTE-ONDAREAREN ZERTARAKOA

44. artikulua.-

45. artikulua.-

ASOCIACION DE DESARROLLO RURAL DE DURANGALDEA “URKIOLA”-
“URKIOLA” DURANGALDEKO LANDA GARAPENERAKO ALKARTEA
honelako kasuetan desegingo da:

. Bazkideak diran entitateek halan nahi dabelako. Nahi hori horretarako
bildutako ezohiko batzar orokorrean azaldu beharko da.

. Estatutuetan finkatutako epea edo baldintza bete dalako.

. Beste alkarte batek xurgatu daualako edo beste alkarte batzuekaz bat
egin daualako.

. Legez ezarritako gitxieneko bazkide-kopururik ez daualako.
. Epaiirmo batek alkartea desegitea agintzen daualako.

. Alkartearen helburuak betetea ezinezkoa daualako.

Alkartea deseginez gero, horixe erabagiten dauan batzar orokor ez-
ohikoak Batzorde Likidatzaile bat izendatuko dau, eta harek hartuko dauz
bere gain dagozan funtsak.

Bazkideekiko eta besteekiko alkarte-betebeharrak bete ondoren,
geratzen dan alkarte-ondarea, geratzen bada, behintzat, irabazi-asmorik

bako erakunde bati edo irabazi-asmorik gabeko ekimenen bati emon
beharko jako.

AZKEN XEDAPENA

Estatutu honek garatzeko asmoz, Batzar Orokorrak barne-araudia onartu
ahal izango dau, baina horrek ezelan be ez dauz Estatutuetako aginduak

aldatuko.
30568833Q zg;nez%ggg:;;:{zzﬁi]por ROLANDO Firmado digitalmente
por ROLANDO ISOIRD
ERRAMUN OSA 0sh : pago47006) ISOIRD REFOYO REFOYO - 3068817 1F
(R: P4804700E) 122804 10200 -30688171F S

23



